Ա Մ Փ Ո Փ Ա Թ Ե Ր Թ
«Գնման պայմանագրերում փոփոխություն կատարելու թույլտվություն տալու մասին » Հայաստանի Հանրապետության կառավարության որոշման նախագծի
	ՀՀ ֆինանսների նախարարություն
	30.03.2023թ.

	
	№01/26/5745-2023

	· նկատի ունենալով, որ նախագծում նշված պայմանագրի (համաձայնագրի) կնքման փուլում կատարողին հայտնի է եղել ծառայությունների ողջ ծավալով կատարման առաջարկվող ժամկետը և այն հաստատելով վերջինս պարտավորվել է այդ ժամկետում ապահովել ծառայությունների մատուցումը, առաջարկում ենք նախագիծը հանել շրջանառությունից և ծառայությունների մատուցման համար առաջնորդվել պայմանագրի 2.1.2 կետի ա պարբերությամբ, համաձայն որի պատվիրատուն իրավունք ունի կատարողի կողմից պայմանագրի տեխնիկական բնութագիր-գնման ժամանակացույցին չհամապատասխանող ծառայություն մատուցելու դեպքում իր հայեցողությամբ սահմանել պայմանագրին համապատասխանող ծառայությամբ անհատույց փոխարինելու ողջամիտ ժամկետ և պահանջել կատարողից վճարելու պայմանագրի 5.2 կետով նախատեսված տուգանքը, ինչպես նաև 5.3 կետով նախատեսված տույժը:
	Չի ընդունվել։
Պայմանագրով սահմանված աշխատանքների իրականացման փուլերի համաձայն «Մոդուլ» ՍՊԸ-ն իրականացրել է դաշտային ինժեներա-երկրաբանական աշխատանքներ մասնավորապես՝ փորձնական ֆիլտրացիոն աշխատանքներ, որոնք դաշտում բացասական ջերմաստիճանի պատճառով տվել են ոչ ճիշտ, խախտված տվյալներ։ Կախված ջերմաստիճանի փոփոխությունից գրունտի մեջ առկա խոնավությունը ենթարկվում է փուլային փոփոխության, որի արդյունքում խեղաթյուրվում են գրունտի ֆիզիկական հատկությունները, ուղղահայաց էլեկտրական զոնդավորման արդյունքները նույնպես ճշգրիտ ստանալ չի հաջողվել, որն էլ հնարավորություն չի տալիս ճշգրիտ նախագծային աշխատանքներ իրականացնել: Անհրաժեշտություն է առաջացել ինժեներա-երկրաբանական աշխատանքները կրկնել՝ ձյան շերտի բացակայության և օդի 0-ից բարձր ջերմաստիճանի պայմաններում։ 
Հաշվի առնելով վերը նշվածը առաջարկվում է «Մոդուլ» ՍՊԸ-ի հետ 2022 թվականի նոյեմբերի 22-ին կնքված ծառայությունների մատուցման համար ժամկետի սկիզբը փոփոխել:
 

	ՀՀ արդարադատության նախարարություն
	30.03.2023թ.

	
	№ԳՍ/15.3/9266-2023

	 Նախագծի 1-ին կետի «ա» ենթակետի համաձայն՝ Հայաստանի Հանրապետության տարածքային կառավարման և ենթակառուցվածքների նախարարության Ջրային կոմիտեին թույլատրվում է փոփոխություն կատարել «Մոդուլ» սահմանափակ պատասխանատվությամբ ընկերության հետ 2022 թվականի նոյեմբերի 22-ին կնքված թիվ ՋԿ-ԲՄԽԾՁԲ-22/5-Ն պայմանագրում՝ (այսուհետ՝ Պայմանագիր) «ՀՀ Գեղարքունիքի մարզում Արգիճի և Աստղաձոր ջրամբարների կառուցման համար նախագծանախահաշվային փաստաթղթերի կազմման ծառայությունների» մատուցման համար ժամկետի սկիզբը սահմանելով 2023 թվականի ապրիլի 8-ը և «ՀՀ Վայոց ձորի մարզում Ելփինի և ՀՀ Արմավիրի մարզի Քասախի ջրամբարների կառուցման համար նախագծանախահաշվային փաստաթղթերի կազմման ծառայությունների» մատուցման համար ժամկետի սկիզբը սահմանելով 2023 թվականի փետրվարի 25-ը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1)-ին ենթակետի «ը» պարբերության պահանջները և Պայմանագրի 5.3-րդ կետով նախատեսված տույժը:
Նախագծին կից ներկայացված հիմնավորմամբ նշվել է հետևյալը. «Հաշվի առնելով «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից տրամադրված պաշտոնական տեղեկատվությունը առ այն, որ ուսումնասիրվող տարածքներում կայուն ձնածածկույթը գոյանում է, Աստղաձորի ջրամբար՝ դեկտեմբերի 19-ին և քայքայվում մարտի 16-ին, Արգիճիի ջրամբար՝ նոյեմբերի 20-ին և քայքայվում ապրիլի 26-ին, Քասախի ջրամբար՝ դեկտեմբերի 27-ին և քայքայվում մարտի 1-ին (Քասախի ջրամբարի պատվարը և ջրհավաք ավազանը գտնվում է ՀՀ Արագածոտնի մարզում և սահմանակից է ՀՀ Արմավիրի մարզին), Ելփինի ջրամբար՝ դեկտեմբերի 29-ին և քայքայվում մարտի 30-ին, գեոդեզիական հետազոտություններ (ակնադիտական և մասնագիտացված ժամանակակից սարքավորումներով գեոդեզիական հանույթ, անօդաչու թռչող սարքերով օրթոլուսանկարային հանույթ) հնարավոր չէ իրականացնել:
Հաշվի առնելով վերը նշվածները և դաշտային հետազոտությունների խիստ կարևորությունը ծրագրի հետագա ընթացքի համար, որոշման նախագծով առաջարկվում է փոփոխություն կատարել «Մոդուլ» ՍՊԸ-ի հետ 2022 թվականի նոյեմբերի 22-ին կնքված թիվ ՋԿ-ԲՄԽԾՁԲ-22/5-Ն պայմանագրում՝ պայմանագրով նախատեսված «ՀՀ Գեղարքունիքի մարզում Արգիճի և Աստղաձոր ջրամբարների կառուցման համար նախագծանախահաշվային փաստաթղթերի կազմման ծառայությունների» մատուցման համար ժամկետի սկիզբը սահմանելով 2023 թվականի ապրիլի 8-ը և «ՀՀ Վայոց ձորի մարզում Ելփինի և ՀՀ Արմավիրի մարզի Քասախի ջրամբարների կառուցման համար նախագծանախահաշվային փաստաթղթերի կազմման ծառայությունների» մատուցման համար ժամկետի սկիզբը սահմանելով 2023 թվականի փետրվարի 25-ը:»
Այսպիսով՝ մի դեպքում նշվում է, որ Ելփինի ջրամբարում ձնածածկույթը գոյանում է դեկտեմբերի 29-ին և քայքայվում մարտի 30-ին, մյուս դեպքում առաջարկվում է ՀՀ Վայոց ձորի մարզում Ելփինի և ՀՀ Արմավիրի մարզի Քասախի ջրամբարների կառուցման համար նախագծանախահաշվային փաստաթղթերի կազմման ծառայությունների» մատուցման համար ժամկետի սկիզբը սահմանել 2023 թվականի փետրվարի 25-ը:
Բացի այդ նախագծին կից ներկայացված գրության համաձայն՝ «Մոդուլ» սահմանափակ պատասխանատվությամբ ընկերության տնօրենը խնդրել է Ելփինի ջրամբարի համար մեկնարկը սահմանել սույն թվականի մարտի 15-ը:
Ելնելով վերոգրյալից և հաշվի առնելով, որ նախագծում և նախագծին կից ներկայացված հիմնավորման մեջ առկա են անհամապատասխանություններ՝ նախագիծն անհրաժեշտ է վերանայել և լրամշակել:
Միաժամանակ նախագծի 1-ին կետի ենթակետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով:
	






















Չի ընդունվել



«Հաշվի առնելով «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից տրամադրված պաշտոնական տեղեկատվությունը, ինչպես նաև «Մոդուլ» ՍՊԸ-ի առաջարկը Ջրային կոմիտեում տեղի է ունեցել մասնագիտական քննարկում, որին ներկա են գտնվել «Մոդուլ» ՍՊԸ-ի ներկայացուցիչները: Քննարկվել են աշխատանքների իրականացման հետ կապված մի շարք հարցեր, որի արդյունքներով պայմանավորված ներկայացվել են առաջարկություններ և ներառվել որոշման Նախագծում:
ՀՀ Վայոց ձորի մարզում Ելփինի և ՀՀ Արմավիրի մարզի Քասախի ջրամբարների կառուցման համար նախագծանախահաշվային փաստաթղթերի կազմման ծառայությունների» մատուցման համար ժամկետի սկիզբը սահմանվել է 2023 թվականի փետրվարի 25-ը հաշվի առնելով «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից տրամադրված պաշտոնական տեղեկատվությունը՝ ուսումնասիրվող տարածքներում օդի միջին 0-ից բարձր անցման ժամկետը, քանի որ որոշ ուսումնասիրություններ խորհրդատուն կարող է ձեռնարկել մինչև ձնածածկույթի քայքայման ժամկետները։
[bookmark: _GoBack]«ՀՀ Գեղարքունիքի մարզում Արգիճի և Աստղաձոր ջրամբարների կառուցման համար նախագծանախահաշվային փաստաթղթերի կազմման ծառայությունների» մատուցման համար ժամկետի սկիզբը սահմանվել է 2023 թվականի ապրիլի 8-ը, քանի որ Արգիճիի և Աստղաձորի ջրամբարները մեկ պայմանագիր է, ժամանակացույցը համապատասխանեցվել է ՀՀ Գեղարքունիքի մարզի Յանըղ կայանի տվյալների հետ, «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից տրամադրված պաշտոնական տեղեկատվության համաձայն ուսումնասիրվող տարածքներում օդի միջին 0-ից բարձր անցման ժամկետը ապրիլի 8-ն է։












Ընդունվել է
Նախագծում կատարվել են համապատասխան խմբագրումներ:



